
O‘ZBEKISTONDA FAOLIYAT KO‘RSATAYOTGAN 
SOLIQ TO‘LOVCHI YURIDIK SHAXSLARNING 
IQTISODIY FAOLIYATINI RAG‘BATLANTIRISH 
MASALALARI
To‘xtaboyev Nuriddin Isomiddin o‘g‘li
Toshkent davlat iqtisodiyot universiteti magistranti

Annotatsiya: Mazkur maqolada soliq to‘lovchilarni ro‘yxatga olish, yashirin iqtisodiyotni oldini olish hamda soliqlar bazasini 
oshirish chora-tadbirlari yoritilib berilgan. Mamlakatimizda soliq to‘lovchilarni o‘sib borishi yillar kesimida tahlili yoritilib 
berilgan. Amalga oshirilgan tadqiqotlar asosida tegishli xulosalar va takliflar shakllantirilgan.

Kalit soʻzlar: soliqlar, soliq bazasi, soliq to‘lovchi, budjet daromadlari.

Abstract: This article describes the measures to register taxpayers, prevent the hidden economy, and increase the tax 
base. The analysis of the growth of tax payers in our country over the years is highlighted. Relevant conclusions and 
suggestions were formed based on the conducted research.

Key words: taxes, tax base, taxpayer, budget revenues.

Аннотация: В данной статье описаны меры по регистрации налогоплательщиков, предотвращению скрытой 
экономики и увеличению налоговой базы. Освещен анализ роста налогоплательщиков в нашей стране за эти 
годы. На основе проведенных исследований были сформированы соответствующие выводы и предложения.

Ключевые слова: налоги, налоговая база, налогоплательщик, бюджетные доходы.

K I R I S H
Bozor iqtisodiyoti sharoitida budjet daromadlarini barqarorligi mamlakat iqtisodiyotiga bevosita ta’sir 

ko‘rsatadi. Jahon standartlariga javob beradigan va dunyo bozorida talab qilinadigan mahsulot ishlab 
chiqaradigan korxonalar sonini oshirish, birinchi navbatda to‘g‘ridan-to‘g‘ri investitsiyalarni jalb etish, 
hududlarning ishlab chiqarish va resurs salohiyatidan kompleks va samarali foydalanish, yangi ish o‘rinlari 
yaratish va aholi daromadini oshirishning  muhim omili sifatida xo‘jalik subyektlariga alohida e’tibor berilmoqda. 
Soliq to‘lovchilarni sonini ko‘paytirish zamonaviy raqobatdosh mahsulotlar ishlab chiqarish va xizmat ko‘rsatish 
turlarini tashkil etish, yangi ish o‘rinlari yaratish hamda aholi daromadlarining o‘sishini ta’minlashga, mamlakat 
yalpi ichki mahsulot hajmini oshirish va hududlarni ijtimoiy-iqtisodiy rivojlantirishda hamda sof eksport hajmini 
oshishida ham muhim rol o‘ynaydi. 

Mamlakatimizda soliq to‘lovchilarni ro‘yxatga olish bo‘yicha ko‘plab chora tadbirlar amalga oshirilmoqda. 
O‘zbekiston Respublikasi Prezidentining 2016-yil 28-oktyabrdagi “Tadbirkorlik subyektlarini davlat ro‘yxatidan 
o‘tkazish va hisobga qo‘yish tizimini takomillashtirish to‘g‘risida” PQ-2646-son1 qaroriga muvofiq Vazirlar 
Mahkamasi qaror qilindi.

O‘zbekiston Respublikasi Vazirlar Mahkamasining 2022-yil 2-aprelda “Soliq to‘lovchilarni hisobga qo‘yish 
sohasidagi ayrim davlat xizmatlarini ko‘rsatish bo‘yicha ma’muriy reglamentlarni tasdiqlash to‘g‘risida” 150-son2 
qarori qabul qilindi. Qaror bilan Soliq to‘lovchilarni hisobga qo‘yish sohasidagi davlat xizmatlarini ko‘rsatishning 
quyidagi maʼmuriy reglamentlari tasdiqlandi:

Ko‘chmas mulk ijara yoki tekinga foydalanish shartnomalarini soliq organlarida hisobga qo‘yish;
Chet el yuridik shaxslarining doimiy muassasalarini hamda alohida bo‘linmalarini soliq organlarida hisobga 

qo‘yish;
Tovar-xomashyo birjalarida operatsiyalarni amalga oshiruvchi va jamiyatlarning aksiyalarini sotib oladigan 

hamda jismoniy shaxslarga etiladigan elektron shakldagi xizmatlarni ko‘rsatuvchi chet el yuridik shaxslarini 
soliq organlarida hisobga qo‘yish;

Soliq to‘lovchilarni soliq organlarida soliq solish obyekti bo‘yicha hisobga qo‘yish;

1	  https://lex.uz/docs/-3063485
2	  https://lex.uz/uz/docs/-5936132

Tashqi iqtisodiy faoliyatni amalga oshiruvchi O‘zbekiston Respublikasi rezidentlari – yuridik va jismoniy 
shaxslarning doimiy joylashuvi (rezidentlik) faktini rasmiy tasdiqlab berish;

Soliq to‘lovchilarga shaxsiy hisobvaraqlardan ko‘chirmalarni va solishtirma dalolatnomani taqdim etish.

M A V Z U G A  O I D  A D A B I Y O T L A R  S H A R H I
R.Musgrave va P.Musgrave[3] maqolasida davlat moliyaviy siyosatini tadbirkorlik va iqtisodiy faoliyatni 

rag‘batlantirish nuqtayi nazaridan atroflicha tahlil qiladilar. Ular davlat daromadlari va xarajatlari tizimini 
rivojlantirish orqali korxonalarning iqtisodiy samaradorligini oshirishni asoslab beradilar. Soliq tizimi ijtimoiy 
adolatni ta’minlash va iqtisodiy resurslarni optimal taqsimlashning asosiy mexanizmi sifatida tasvirlanadi. 
Ushbu asarda keltirilgan nazariy yondashuvlar O‘zbekistonda soliq siyosatini takomillashtirish orqali yuridik 
shaxslarning iqtisodiy rag‘batlarini kuchaytirish yo‘nalishida ilmiy asos bo‘lib xizmat qiladi.

R.Barro[4]ning tadqiqoti davlat xarajatlari va soliqlarni iqtisodiy o‘sish bilan bog‘liq uslubda tahlil qiladi. Muallif 
davlat xarajatlarini samarali boshqarish va soliq yukini kamaytirish orqali tadbirkorlik faoliyatini rag‘batlantirish 
mumkinligini ko‘rsatadi. Ushbu asar iqtisodiy o‘sishni rag‘batlantirish maqsadida davlat soliqlarining qanchalik 
muvozanatli va samarali bo‘lishi lozimligini asoslaydi. O‘zbekiston sharoitida soliq yukining moslashuvchanligi 
va soliq imtiyozlari ta’sirini o‘rganishda bu tadqiqotdan foydalanish mumkin.

V.Tanzi va H.Zee[5] rivojlanayotgan davlatlarda soliq siyosatining yuridik shaxslar faoliyatiga ta’sirini 
o‘rganadilar. Ular soliqlarni kamaytirish, sodda soliq tizimlarini joriy qilish va soliq ma’murchiligini takomillashtirish 
orqali korxonalarni rivojlantirish imkoniyatlarini tahlil qiladilar. Shuningdek, tadqiqotda soliq siyosatini iqtisodiy 
o‘sish bilan uyg‘unlashtirish masalasi alohida ko‘rib chiqilib, yuridik shaxslarning iqtisodiy barqarorligini 
ta’minlash uchun qator tavsiyalar berilgan.

J.Stiglitz[6] davlatning iqtisodiy faoliyatdagi roli, jumladan soliqlar, subvensiyalar va davlat xarajatlari orqali 
iqtisodiyotni tartibga solish mexanizmlarini chuqur tahlil qiladi. Muallif soliqlarni iqtisodiy barqarorlikni saqlash 
va resurslarni samarali taqsimlash vositasi sifatida qaraydi. Soliq tizimini takomillashtirish orqali korxonalarning 
innovatsion faolligini rag‘batlantirish va iqtisodiy o‘sishni tezlashtirish masalalari yoritilgan. Ushbu asar 
O‘zbekistonda yuridik shaxslarning iqtisodiy faoliyatini rag‘batlantirish bo‘yicha nazariy asoslar yaratishda 
qo‘llanilishi mumkin.

M.Mirziyoyeva[7] o‘z maqolasida O‘zbekistonda so‘nggi yillarda amalga oshirilgan soliq islohotlari va 
ularning yuridik shaxslar iqtisodiy faoliyatiga ta’sirini batafsil tahlil qiladi. Soliq stavkalarining qisqartirilishi, yangi 
imtiyozlar joriy etilishi va soliq hisobotlarini avtomatlashtirish kabi omillar yuridik shaxslarning iqtisodiy rag‘batini 
oshirishga xizmat qilgani tadqiqotda empirik misollar bilan asoslangan. Shuningdek, maqolada yuridik shaxslar 
iqtisodiy faolligini qo‘llab-quvvatlash uchun xalqaro tajriba va tavsiyalar keltirilgan.

T A D Q I Q O T  M E T O D O L O G I YA S I
Ushbu tadqiqotda O‘zbekistonda soliq to‘lovchilar sonining o‘sishi va soliqqa tortish tizimining samaradorligi 

iqtisodiy-statistik tahlil asosida baholandi. Ma’lumotlar O‘zbekiston Respublikasi Davlat soliq qo‘mitasi, Milliy 
statistika qo‘mitasi va xalqaro tashkilotlarning hisobotlariga asoslangan holda yig‘ildi. Tadqiqotda quyidagi 
metodlardan foydalanildi:

Deskriptiv tahlil – Soliq to‘lovchilar sonining dinamikasi yillar kesimida o‘rganildi.
Qiyosiy tahlil – O‘zbekiston va boshqa mamlakatlar soliq tizimi solishtirildi.
Regressiya tahlili – Soliq bazasining kengayishiga ta’sir etuvchi omillar statistik usullar yordamida 

baholandi.
Empirik tadqiqot – O‘zbekistonda soliq tizimini takomillashtirishga doir amaliy takliflar ishlab chiqildi.
Mazkur metodologiya asosida olib borilgan tahlillar soliqqa tortish tizimidagi mavjud muammolarni aniqlash 

va ularni hal qilish bo‘yicha aniq takliflarni ishlab chiqishga xizmat qiladi.

T A H L I L  V A  N A T I J A L A R 
2024-yilda O‘zbekistonda jami 688 345 ta yuridik shaxs faoliyat yuritmoqda, bu esa 2023-yilga nisbatan 

9,7% o‘sishni ko‘rsatadi. Bu o‘sish iqtisodiy faollikning ortib borayotganidan darak bersa-da, yangi ro‘yxatdan 
o‘tgan tadbirkorlik subyektlari sonining pasayishi kuzatilgan – 2023-yilda 88 787 ta yangi subyekt ro‘yxatdan 
o‘tgan bo‘lsa, 2024-yilda bu ko‘rsatkich 79 667 taga tushgan. Bu esa tadbirkorlik muhitida ayrim to‘siqlar 
mavjudligini anglatadi. Birinchi jadvalda ham buni ko‘rishimiz mumkin.

Soliq bazasining kengayishi iqtisodiyotning turli tarmoqlarida har xil sur’atda kechmoqda. Masalan, qishloq, 
o‘rmon va baliq xo‘jaligida korxonalar soni 8,41% ga o‘sgan bo‘lsa, ishlab chiqarish sanoatida bu ko‘rsatkich 
4,57% ni tashkil etdi. Suv ta’minoti va ekologik xizmatlar sektori esa 27,73% lik yuqori o‘sish sur’atini ko‘rsatdi. 
Bu esa ushbu sohalarga bo‘lgan talabning ortganini bildiradi (1-jadval).

1-jadval. O‘zbekiston Respublikasida faoliyat yuritayotgan korxona va tashkilotlar soni(iqtisodiyot tarmoqlari 
kesimida, yillik).

Code Klassifikator 2023 2024
2024-yildan 
2023-yilga 

nisbati(foizda)

A Qishloq, o‘rmon vа bаliq xo‘jаligi 57 925,00 62 796,00 8,41

B Tog‘-kon sаnoаti vа ochiq konlаrni 
ishlаsh 3 179,00 3 371,00 6,04

C Ishlab chiqarish sanoati 100 040,00 104 614,00 4,57

D Elektr, gаz, bug‘ bilаn tа’minlаsh vа 
hаvoni konditsiyalаsh 545,00 694,00 27,34

E Suv bilаn tа’minlаsh; kаnаlizаtsiya tizimi, 
chiqindilаrni yig‘ish vа utilizаtsiya qilish 1 583,00 1 710,00 8,02

F Qurilish 49 173,00 53 128,00 8,04

G
Ulgurji vа chаkаnа sаvdo; motorli 
trаnsport vositаlаri vа mototsikllаrni 
tа’mirlаsh

194 249,00 220 265,00 13,39

H Tаshish vа sаqlаsh 21 688,00 24 700,00 13,89

I Yashаsh vа ovqаtlаnish bo‘yichа 
xizmаtlаr 39 549,00 43 584,00 10,20

J Аxborot vа аloqа 12 906,00 15 008,00 16,29
K Moliyaviy vа sug‘urtа fаoliyati 3 857,00 4 223,00 9,49
L Ko‘chmаs mulk bilаn operаtsiyalаr 15 801,00 17 111,00 8,29
M Professionаl, ilmiy vа texnik fаoliyat 20 429,00 22 836,00 11,78

N Boshqаrish bo‘yichа fаoliyat vа 
yordаmchi xizmаtlаr ko‘rsаtish 16 116,00 18 333,00 13,76

O Dаvlаt boshqаruvi vа mudofаа; mаjburiy 
ijtimoiy tа’minot 13 683,00 13 713,00 0,2

P Tа’lim 35 167,00 36 873,00 4,85

Q Sog‘liqni sаqlаsh vа ijtimoiy xizmаtlаr 
ko‘rsаtish 12 037,00 13 065,00 8,54

R Sаn’аt, ko‘ngil ochish vа dаm olish 7 611,00 8 172,00 7,37
S Boshqа turdаgi xizmаtlаr ko‘rsаtish 21 936,00 24 147,00 10,08

T
Uy xizmаtchilаri yollovchi vа o‘z iste’moli 
uchun tovаrlаr vа xizmаtlаr ishlаb 
chiqаruvchi uy xo‘jаliklаri fаoliyati

1,00 2,00 100,00

U Eksterritoriаl tаshkilotlаr fаoliyati -   -   - 
 Jami 627 475,00 688 345,00  9,70

Umumiy dinamikaga qarasak, 2023–2024-yillardagi iqtisodiy faoliyat turlari bo‘yicha o‘sish tahlili shuni 
ko‘rsatadiki, o‘rtacha o‘sish 9,7% atrofida bo‘lgan. Bu o‘tgan yilga nisbatan o‘sish sur’atining ijobiy ekanini 
bildiradi.

Asosiy statistik ko‘rsatkichlar:
O‘rtacha ko‘rsatkich (2023): 29 879;
O‘rtacha ko‘rsatkich (2024): 32 778;
Eng yuqori ko‘rsatkich: 2023-yilda 194 249 (Ulgurji vа chаkаnа sаvdo; motorli trаnsport vositаlаri 

vа mototsikllаrni tа’mirlаsh), 2024-yilda 220 265 (Ulgurji vа chаkаnа sаvdo; motorli trаnsport vositаlаri vа 
mototsikllаrni tа’mirlаsh).

Bu ko‘rsatkichlar iqtisodiyotning o‘sayotganini, ammo har bir tarmoqning o‘sish sur’ati turlicha ekanini 
ko‘rsatmoqda. Xalqaro iqtisodiy tadqiqotlarga ko‘ra, yangi tadbirkorlik subyektlarining kamayishi odatda soliq 
yukining oshishi, kredit resurslarining yetishmovchiligi yoki tartibga solish muhitining qiyinlashuvi bilan bog‘liq 
bo‘ladi. O‘zbekistonda ham yangi tashkil etilgan korxonalar sonining kamayishi tadbirkorlik faoliyati bilan bog‘liq 
tartibga solish mexanizmlarining murakkabligidan dalolat beradi. Shu bois soliqqa tortish tizimining yanada 
soddalashtirilishi, soliq imtiyozlari berish mexanizmlarining takomillashtirilishi va biznes yuritish sharoitlarini 
yaxshilash muhim ahamiyat kasb etadi.

Iqtisodiyotning eng yirik tarmoqlari bo‘lmish sanoat, qishloq xo‘jaligi va xizmatlar sektori bo‘yicha quyidagi 
o‘zgarishlar kuzatilgan: (2-jadval).

2-jadval.

Tarmoq 2023 y. 2024 y. O‘sish (%)

Qishloq, o‘rmon va baliq xo‘jaligi 57 925 62 796 8.41%

Ishlab chiqarish sanoati 100 040 104 614 4.57%

Tog‘-kon sanoati 3 179 3 371 6.04%

Qishloq xo‘jaligi sektori iqtisodiyotning asosiy drayverlaridan biri bo‘lib, 8,41% lik o‘sishga erishgan. Bu 
esa ekin maydonlarining kengayishi, hosildorlikning oshishi va qishloq xo‘jaligi mahsulotlariga bo‘lgan talabning 
ortishi bilan bog‘liq bo‘lishi mumkin. 

Ishlab chiqarish sanoati faqat 4,57% ga oshgan. Bu esa sektorning barqaror rivojlanayotganini, biroq 
sezilarli o‘sishga erishmaganligini anglatadi. 

Tog‘-kon sanoati esa 6,04% lik o‘sish ko‘rsatkichiga ega. Bu tabiiy resurslarga bo‘lgan talabning o‘sishi 
yoki yangi konlarning o‘zlashtirilishi bilan bog‘liq bo‘lishi mumkin.

2024-yil  79 667 ta tadbirkorlik subyektlari ro‘yxatdan o‘tgan bo‘lib, bu 2023-yilga nisbatan pasayganini 
ko‘rishimiz mumkin (3-jadval).

3-jadval.

Code Klassifikator 2023 2024 2024-yildan 2023-
yilga nisbati(foizda)

A Qishloq, o‘rmon vа bаliq xo‘jаligi 9 397,00 9 117,00 -2,98

B Tog‘-kon sаnoаti vа ochiq konlаrni ishlаsh 263,00 309,00 17,49

C Ishlab chiqarish sanoati 13 387,00 12 123,00 -9,44

D Elektr, gаz, bug‘ bilаn tа’minlаsh vа hаvoni 
konditsiyalаsh 206,00 179,00 -13,11

E Suv bilаn tа’minlаsh; kаnаlizаtsiya tizimi, chiqindilаrni 
yig‘ish vа utilizаtsiya qilish 256,00 327,00 27,73

F Qurilish 4 870,00 3 927,00 -19,36

G Ulgurji vа chаkаnа sаvdo; motorli trаnsport vositаlаri 
vа mototsikllаrni tа’mirlаsh 33 477,00 28 026,00 -16,28

H Tаshish vа sаqlаsh 3 957,00 2 753,00 -30,43

I Yashаsh vа ovqаtlаnish bo‘yichа xizmаtlаr 5 964,00 6 506,00 9,09

J Аxborot vа аloqа 2 935,00 2 931,00 -0,14

K Moliyaviy vа sug‘urtа fаoliyati 259,00 267,00 3,09

L Ko‘chmаs mulk bilаn operаtsiyalаr 472,00 552,00 16,95

M Professionаl, ilmiy vа texnik fаoliyat 2 442,00 2 943,00 20,52

N Boshqаrish bo‘yichа fаoliyat vа yordаmchi xizmаtlаr 
ko‘rsаtish 2 056,00 2 151,00 4,62

O Dаvlаt boshqаruvi vа mudofаа; mаjburiy ijtimoiy 
tа’minot 321,00 257,00 -19,94

P Tа’lim 2 481,00 2 333,00 -5,97

Q Sog‘liqni sаqlаsh vа ijtimoiy xizmаtlаr ko‘rsаtish 1 479,00 1 523,00 2,97

R Sаn’аt, ko‘ngil ochish vа dаm olish 770,00 754,00 -2,08
S Boshqа turdаgi xizmаtlаr ko‘rsаtish 3 794,00 2 689,00 -29,12

T
Uy xizmаtchilаri yollovchi vа o‘z iste’moli uchun 
tovаrlаr vа xizmаtlаr ishlаb chiqаruvchi uy xo‘jаliklаri 
fаoliyati

1,00 -   -100,00

U Eksterritoriаl tаshkilotlаr fаoliyati -   -    
 Jami 88 787,00 79 667,00  

2023–2024-yillarda iqtisodiyot tarmoqlari bo‘yicha yangi tashkil etilgan korxona va tashkilotlar soni o‘rtacha 
7,3% ga kamaygan.

 Asosiy statistik ko‘rsatkichlar:
2023-yil o‘rtacha soni: 4 227 ta
2024-yil o‘rtacha soni: 3 793 ta
Eng ko‘p tashkil etilgan korxonalar soni (2023): 33 477 ta
Eng ko‘p tashkil etilgan korxonalar soni (2024): 28 026 ta
Ushbu ko‘rsatkichlar yangi korxonalar ochilishi bo‘yicha pasayish tendensiyasi mavjudligini ko‘rsatmoqda. 

Lekin umumiy faoliyat ko‘rsatayotgan korxonalar oshishi bo‘yicha esa o‘sishni ko‘rishimiz mumkin. Suv bilan 
ta’minlash, kanalizatsiya tizimi, chiqindilarni qayta ishlash va utilizatsiya qilish – 27,73% lik o‘sish qayd etilgan(4-
jadval).

4-jadval.
Tarmoq 2023 yil 2024 yil O‘sish (%)

Suv bilan ta’minlash 256 327 27,73%

Sabablari esa suv ta’minoti va ekologik xizmatlarga talabning oshishi, atrof-muhit muhofazasi bo‘yicha 
loyihalarning kengayishi, chiqindilarni qayta ishlashga bo‘lgan e’tibor ortib borayotgani bo‘lishi mumkin.

Iqtisodiyotning ayrim tarmoqlarida yangi tashkil etilgan korxonalar soni boshqa sohalarga nisbatan yuqori 
bo‘lgan lekin 2023-yilga nisbatan 2024-yil pasayganini ko‘rishimiz mumkin(5-jadval). 

5-jadval.

Tarmoq 2023 yil 2024 yil O‘zgarish (%)

Savdo va chakana savdo 33 477 28 026 -16,30%

Qishloq xo‘jaligi 9 397 9 117 -2,98%

Ishlab chiqarish sanoati 13 387 12 123 -9,45%

Savdo sohasida pasayish kuzatilmoqda, bu esa bozorda raqobat kuchaygani yoki talab pasayganidan 
dalolat berishi mumkin. Qishloq xo‘jaligida esa nisbatan barqarorlik kuzatilmoqda. Ishlab chiqarish sanoatida 
korxonalar tashkil etish hajmi biroz kamaygan.

Umuman olganda, 2023–2024-yillarda iqtisodiyot tarmoqlari bo‘yicha o‘sish sur’atlari va yangi tashkil 
etilgan korxonalar soni bo‘yicha tahlil shuni ko‘rsatdiki, umumiy iqtisodiy holat ijobiy yo‘nalishda rivojlanmoqda. 
Biroq ba’zi tarmoqlarda sust o‘sish va yangi korxonalar tashkil etilishining kamayishi kuzatildi.
X U L O S A  V A  T A K L I F L A R

O‘zbekiston iqtisodiyotining barqaror rivojlanishi korxona va tashkilotlar sonining ortishi, tadbirkorlik 
muhitining yaxshilanishi va soliqqa tortish bazasining kengayishi bilan chambarchas bog‘liq. Bozor 

mexanizmlarining takomillashuvi, davlat tomonidan tadbirkorlarni qo‘llab-quvvatlash choralari hamda 
investitsiyalarni jalb etish bo‘yicha olib borilayotgan islohotlar natijasida iqtisodiyotning turli tarmoqlarida o‘sish 
kuzatilmoqda. Biroq, ayrim sektorlarning rivojlanish sur’ati turlicha bo‘lib, tadbirkorlik subyektlarining faoliyati 
va yangi korxonalarning tashkil etilishi bo‘yicha ayrim muammolar ham mavjud. Ushbu maqolada iqtisodiyot 
tarmoqlari bo‘yicha o‘sish tendensiyalari, soliq bazasining kengayishi va yangi tashkil etilayotgan korxonalar 
sonining dinamikasi tahlil qilindi.

Asosiy natijalar:
- O‘rtacha o‘sish 9,7% ni tashkil etdi, bu iqtisodiy faollikning oshayotganini bildiradi.
-  Savdo, xizmatlar va ishlab chiqarish sanoatida yangi korxonalar soni kamaygan, u esa tadbirkorlik 

muhitining biroz murakkablashayotganidan darak beradi.
- Eng yuqori o‘sish infratuzilma va ekologiya bilan bog‘liq tarmoqlarda kuzatildi (suv ta’minoti va chiqindilarni 

qayta ishlash sektori – 27,73%).
- Energetika va transport tarmoqlari barqaror o‘sishda davom etmoqda, bu esa iqtisodiy rivojlanish uchun 

muhim omildir.
- Budjet daromadlarida savdo va ishlab chiqarish sanoati asosiy o‘rin tutmoqda, biroq bu sohalardagi sust 

o‘sish kelajakda soliq tushumlariga salbiy ta’sir ko‘rsatishi mumkin.
Yuqoridagi tahlillardan kelib chiqib ushbu takliflarni berishimiz mumkin:
Tadbirkorlikni qo‘llab-quvvatlash va yangi korxonalar sonini oshirish:
- Tadbirkorlik subyektlarini davlat tomonidan qo‘llab-quvvatlash dasturlarini kengaytirish.
- Litsenziya va ro‘yxatga olish jarayonlarini soddalashtirish, ayniqsa kichik biznes uchun.
- Startaplar va innovatsion bizneslar uchun imtiyozlar va grantlar joriy etish.
Ishlab chiqarish sanoatini rivojlantirish: 
- Mahalliy ishlab chiqaruvchilar uchun imtiyozli kreditlar va soliq imtiyozlarini kengaytirish.
- Eksport salohiyatini oshirish uchun ishlab chiqarish korxonalariga qulay shart-sharoit yaratish.
Qishloq xo‘jaligini qo‘llab-quvvatlash va eksport salohiyatini oshirish:
- Dehqon va fermer xo‘jaliklari uchun raqamli texnologiyalarni keng joriy etish.
Davlat boshqaruvi va soliq tizimini modernizatsiya qilish:
- Soliqlarni yig‘ish tizimini yanada shaffoflashtirish va soddalashtirish.
- Elektron soliq tizimlarini rivojlantirish orqali tadbirkorlar uchun qulaylik yaratish.
- Davlat sektorida raqamli xizmatlarni kengaytirish va korrupsiyani oldini olish uchun avtomatlashtirish.
Kelgusida iqtisodiyot tarmoqlarini diversifikatsiya qilish va innovatsion texnologiyalarni keng joriy etish 

orqali barqaror iqtisodiy o‘sishni ta’minlash mumkin.

